
Наурыз мейрамын атап өту



Қазақстан Президенті Қасым-Жомарт

Тоқаев «Тәуелсіздік бәрінен қымбат» атты

мақаласында көктем мерекесі - Наурыз

мейрамының мазмұнын байыта түсетін

тұжырымдама жасауды ұсынған.

Наурыз – жаңа күннің бастауы. Табиғаттың

жаңарып, тіршіліктің жанданып, ниеттің

тазарып, жақсылықтың, ізгіліктің оянатын

шағы.

«Наурыз мейрамының негізі мақсаты –

Қазақстан жерінде бейбітшілік пен

достықты нығайту, ұлттық бірегейлікті

сақтау, отбасылық құндылықтарды

дәріптеу, қоршаған ортаға ұқыпты қарауды

қалыптастыру,» - делінген құжатта.



Мейрамның міндеттері:

1) жалпықазақстандық рухани құндылықтарды нығайтатын қазақ халқының салт-

дәстүрлерін жаңғырту, ынтымақ-бірлікті арттыру;

2) мейрам кезінде әр адам отбасына, ата-анасына барып, хал-жағдай сұрасу арқылы

отбасы институтын күшейту;

3) азаматтық бейбітшілікті сақтау, әлеуметтік әріптестікті және қайырымдылық жасау

мәдениетін дамыту;

4) этносаралық қатынастар мәдениетін дамыту, қоғамдағы достық пен сенімді

нығайту;

5) Қазақстан табиғатының бірегейлігін, табиғатқа ұқыпты қарауды ұғыну, экологиялық

мәдениетті және елді мекендердің аумақтарын абаттандыру бойынша қоғамдық

бастамаларды дамыту.

«Рухани жаңғыру» бағдарламасының идеялық құндылықтарын іске асыру мән

мәтінінде Ұлыстың ұлы күні – Наурыз мейрамын атап өтудің мәні жоғары.

Наурыз – үйлесімнің, береке мен бірліктің мейрамы. Бұл ұлттық бірегейлікті сақтау, 

прагматизмді қалыптастыру, сананың ашықтығын арттыру тұрғысынан маңызды

мейрам.



14 наурыз – «Көрісу күні»;

15 наурыз – «Жайлау күні» ;

16 наурыз – «Шежіре күні» ;

17 наурыз – «Тарихқа тағзым күні» ;

18 наурыз – «Игі істер күні»;

19 наурыз – «Шымырлық пен шеберлік күні»;

20 наурыз – «Зияткерлік күні»;

21 наурыз – «Ұлттық тағамдар күні»;

22 наурыз – «Ұлыстың ұлы күні»;

23 наурыз – «Жоралғы күні».



14 наурыз
Көрісу күні



Көрісу күні
14 наурыз – "Көрісу күні" Көрісу (Амал мерекесі деп те аталады) —Қазақстанның

батыс өңірі мен Ресейдің шекаралас аймақтарындағы қазақтардың арасында

сақталған ежелгі дәстүр.

Тарихшылар мәліметіне сүйенсек, 1918 жылдың 24 қаңтарында Халком кеңесі

Григориан күнтізбесін қолданысқа енгізеді. Бірақ, екі күнтізбе айырмашылығы 13

күн болып қалған. Соған байланысты 1918 жылдың 31 қаңтарында ескі күнтізбені

аяқтап, 14 ақпанда келесі айды бастаған. Осы деректі басшылыққа алса 1 науырыз -

14 наурызға тап келеді. Ол - жыл басы, күнтізбедегі көктемнің алғашқы күні

саналған.

Көрісу — тек адамдардың бір-біріне амандасып, жақсылық тілейтін қауышу мерекесі

ғана емес, сондай-ақ жасы үлкендерге ізет көрсетіп, ілтипат білдіретін дәстүрлі

көрініс. Өйткені Көрісу салты бір күннің аясымен шектеліп қалмайды, жыл бойы

жалғаса береді. Әлдеқандай себептермен 14 наурыз күні болмаған немесе сырт жақта

жүрген кез келген адам ауылға жолы түскен бойда қариялардың қолын алып, сәлем

беруге тиіс.



15 наурыз - "Жайлау күні"



Кең-байтақ атамекенінде еркін өмір сүрген көшпелі

бабаларымыз табиғатпен тығыз байланыста болды.

Табиғат – ол біздің өміріміздің қайнар көзі. Біз қоршаған ортаны

аялау арқылы өмір сүру сапасын жақсарта аламыз.

Айналамызды тазалау, тал егіп, көшет отырғызу бұл жас ұрпақ

үшін тәрбие мен тәлімге толы ұлағатты іс. Ал қоршаған орта

үшін тазалық қашан да бірінші орында тұрады. «Бір тал кессең,

он тал ек», «Атаңнан мал қалғанша тал қалсын» деген қанатты

сөздерге қарап-ақ көшет отырғызудың, айналамызды

көгалдандырудың қаншалықты маңызды екендігін түсіну қиын

емес.



16 наурыз

Шежіре күні



Қазақ - ата тек, арабтар шежіре - бұтақ, тармақ

деп атайтын бұл ұғым халықтың шығу тегін,

ұрпақтың таралуын баяндайтын рухани жүйе. Ру,

тайпалардың тарихын ұрпақтан ұрпаққа

жеткізген, қалыптасқан ресми Шежіре барлық

халықта кездеседі. Шежірені шежіреші қарттар

ауызша таратып отырған. Сондықтан оны кейбір

ғалымдар далалық ауызша тарихнама (ДАТ) деп

те әспеттейді

16 наурыз - "Шежіре күні"



17 наурыз

Тарихқа

тағзым күні



17 наурыз – "Тарихқа тағзым күні" мeктeпке дейінгі және мектеп жасындағы

балалардың caнacынa ұлттық құндылықтapды ciңipу, оларды ұлттық pухпeн

тәpбиeлеу, сондай-ақ тарихын білуіне, eлiнe, жеріне дeгeн cүйicпeншiлікті

apттыру мақсатында ұлттық, тapихи, өлкетану, өнер және әcкepи музeйлepгe

апару жоспарлануда. Бұл күні өткен ғасырдың басында тәуелсіздік идеяларын

халық арасында дәріптеуге зор еңбек сіңіріп, азаттық жолында құрбан болған

әрі елге қызмет етудің озық үлгісін көрсеткен Алаш қайраткерлерінің есімін

ұлықтау да өте маңызды. Сондай-ақ 1921-1922 жылдардағы нәубеттен бері 100

жыл өтуіне орай арнайы кездесулер ұйымдастырылады. "Биыл Желтоқсан

оқиғасының 35 жыл толуына орай азаттықтың алғашқы қарлығаштары,

тәуелсіздік боздақтары – Желтоқсан қаһармандарының азаматтық ерлігі

лайықты бағасын алып, жоспарлы түрде насихатталуы өте маңызды.



18 наурыз

Игі істер күні



Бұл еліміз үшін ерекше маңызды күн болып саналады. Себебі, ел Президенті

Қасым-Жомарт Тоқаев биылғы жылды «Волонтерлер жылы» деп жариялады.

«Басқаға қуаныш сыйлай білген – ең бақытты жан» деген екен Дени Дидро.

Волонтер болу дегеніміз айналаңа риясыз мейірімділік көрсету, жаңа

дағдыларға үйреніп, адамдарға жақсылық жасау. Тағдырына налыған

мүмкіндігі шектеулі жандарға қызықты да әсерлі істер мен оқиғалардың

ортасында болуға көмектесу. Қиын жағдайға тап болған адамның жанынан

табылып, сүйеу бола білу деген сөз. Волонтерлер кез келген қоғамдық

мәселеге араласа алады. Бастысы барлық қызмет тегін. Бәрі де еріктілердің

жүрек қалауымен орындалады. Бұл екінің-бірінің қолынан келмейтін сауапты

да жауапты іс.



19 наурыз

Шымырлық

пен шеберлік

күні



Бұл күні қазақтың ұлттың ойындары өте көп ойналады. Арқан тартыс, кір тасын көтеру,

қазақ күресі, аударыспақ, көкпар осының барлығы да жыл сайын Наурыз мерекесінің

құрметіне ұйымдастырылады.

Ләңгі тебу, асық ойнау әсіресе балалар арасында жиі өтеді. Асық ойнау көзге тым

қарапайым көрінгенімен бала денсаулығына өте пайдалы. Асық – қойдың асықты

жілігінен алынатын сүйек. Баланы ептілікке, шапшаңдыққа, алдына қойған мақсатына

жетуге тәрбиелейді.

Әлемдік деңгейде шахматпен терезесі тең тұрған ұлттық ойынымыз – тоғызқұмалақ.

Аталған логикалық ойын адамның ойлау жүйесінің дамуына айтарлықтай үлес қосады.

Тек наурыз мейрамында ғана емес кез келген азамат кемінде ұлттық ойынның бір

түрімен тұрақты түрде шұғылдануы керек. Ұлттық ойын ұлттық иммунитетіміздің

нығаюының кепіл бола алады. «Шынықсаң шымыр боларсың» дейді дана халқымыз.

Наурыз айында Ұлттық спортты қолдайық!



20 наурыз - Зияткерлік күні



Осы күні балалардың зияткерлік әлеуетін,
ақыл-ойын дамыту мақсатында мақал-
мәтелдер, жұмбақтар, жаңылтпаштар,
жырлар мен эпостардан үзінділер
айтылады. Жастардың дәстүрлі қазақ
мәдениетіндегі баланың санасын дамытуға
бағытталған басқа да амал-тәсілдері
дәріптеледі.



21 наурыз

Ұлттық тағамдар күні



Қазақ халқы ежелден табиғи өнімдерді тұтынған. Таза тағамдардың адам

денсаулығына өте пайдалы екендігін де ерте бастан түсінген. Мал

шаруашылығын қолға алып, төрт түлікпен біте қайнасқан бабаларымыз

әсіресе малдың еті мен сүтінен өте көп тағам түрлерін дайындаған.

Наурыз думанын кең көлемде тойлауға арналған биылғы жылдың

күнтізбесіне енген Ұлттық тағамдар күнінде төл тағамдарымыз молынан

жасалуы тиіс. Сонымен қатар ұмыт болып бара жатқан кейбір тамақ түрлері

дәл осы күні жаңғыруы қажет.

Әсіресе, төрт түліктің сүтінен жасалатын тағамдардың орны ерекше. Олар

бірыңғай денсаулыққа пайдалы дәрумендерден түзілген табиғи өнімдер.

Мысалы құрттың құрамында адам денсаулығына пайдалы дәрумендер бар

екенінен хабардармыз. Ал кептірілген, қатты құртты жастайынан жеген

баланың тісі берік болатынын екінің бірі біле бермейді. Қатты құрт тістердің

қызылиектегі түбірін бекіте түсіп, оларды бұзылудан ұзақ уақытқа сақтайды.

Ұлттық тағамдар күнінде аталарымыздан мирас болып қалған дәмі тіл

үйіретін тағамдарды бірге насихаттайық!

Наурыз мейрамы — ежелгі заманнан қалыптасқан жыл бастау мейрамы. Қазіргі күнтізбе

бойынша күн мен түннің теңесуі кезіне келеді. Көне парсы тілінде нава=жаңа + рәзаңһ=күн,

«жаңа күн» мағынасында, қазіргі парсы тілінде де сол мағынамен қалған яғни «жаңа жылды»

білдіреді.

Дәстүрлі қазақ қоғамында Ұлыс күні жыл басы саналған. Халықтың мифологиялық түсінігі

бойынша 21 наурыз түні даланы Қыдыр аралайды. Ұлыс күні қазақ елі үшін әрқашан қасиетті,

киелі саналған. Халық таза, жаңа киімдерін киген. Ауылдың ер адамдары бір-бірімен қос

қолдасып, төс қағыстырады; әйелдер құшақтасып, бір-біріне игі тілектер айтады. Бірін-бірі

мерекеге арнап дайындалған наурыз көже ішуге шақырады. Оған қойдың басы мен сүр ет салып

пісірілуі – қыс тағамымен (етпен) қоштасуды, құрамына ақтың қосылуы – жаз тағамымен (сүт,

ақ) қауышуды білдіреді. Әдетте, осы күні адамдар арам пиғыл, пендешілік атаулыдан тазарып,

ар-ожданы алдында арылады. Ауыл ақсақалдары араларына жік түскен бауырлас ел, руларды,

ағайын, дос-жарандарды бір дастарқаннан дәм таттырып, табыстырған, жалғыз жарым

жетімдерді үйлендіріп, жеке отау еткен. Кембағал, мүгедектерді жақын туыстарының қарауына

арнайы міндеттеп тапсырған. Жұтқа ұшырап қиналғандарға жылу жинап берген. Алтыбақан

басында ән айтылып, күй тартылады. Дәстүрлі ұлттық ойындар (көкпар, аударыспақ, күрес, қыз

қуу, алтыбақан, тең көтеру, т.б.) ойналады. Таң ата көпшілік биік төбенің басына шығып, атқан

таңды қарсы алады.

Наурыз мейрамы



23 наурыз - "Жоралғы күні"

Қазақтың әдет-ғұрпында
жол-жоралғы деген ұғым
бар. Бұл - әр адамның
еңбегіне, ата-тегіне,
туыстық қатынастығына
сай жасалатын алыс-
беріс, сый-сыяпат ретінде
берілетін тарту-таралғы.
Мұның әр түрлі
жoлдармен жасалатын
реті болады.



Бұл қазақ халқының бай

дәстүрі айшықталатын күн.

Ежелден келе жатқан салт-

жоралғыларының озығы

сұрыпталатын сәт. Бүгінгі

қазақ қоғамына достық пен

мейірбандықты,

адамгершілік деген ұлы

қасиетті дәріптейтін

дәстүрлер орындалады.



Сәлем бердік, жас Наурыз – жылдың басы!

Жұрттың күткен Мінекей ықыласы!

Көжесін қып, күйбеңдеп, басын асып,

Бермек әркім қонақасы.

Келгендердің құттықтап бірін-бірі,

Қуанышта көрісіп кәрі-жасы.

Көңілі түгіл адамның, сен келген соң,

Самарқанның елжіреп тұр көк тасы.

Күйін көріп қуанған, мұңсыз деме,

Толып жатқан көбінің бар мүддесі.

Табақ тартып, «Әмин» деп, қол жайды жұрт,

Батаңды бер жарылқар, жыл мырзасы! 

Наурыз

Ахмет Байтұрсынов


